
ACTA DA SESIÓN  EXTRAORDINARIA E  URXENTE  CELEBRADA POLO  PLENO  DESTE
CONCELLO O DEZAOITO DE DECEMBRO  DE 2019.
                                                                                                                                      

   

SRES/RAS ASISTENTES 

PRESIDENTE
D. Juan Carlos García Pose

  CONCELLEIROS
Dª Silvia Pose Castro

D. Enrique Tasende Lavandeira
D. José castro Agrelo

Dª. Clarisa Couto Castro
D. Amancio Lavandeira Suárez 

Dª. Laura Tasende Cancela 
D. Manuel Andrés Díaz Abeledo

D. Antonio Pensado Plágaro 
Dª Élida Veciño Velo

D. José Antonio Andrade Figueiras
D. José Manuel Pérez Abelenda

D. Abrahan Gerpe Muñiz
 

Marta Marín Gracia (interventora)

   SECRETARIA ACCTAL. 
Dª. Mª  Carmen Martínez Muñiz

No  salón  de  Plenos  da  Casa  Consistorial  de  Coristanco,

sendo as 14:30 horas do día 18 de decembro de 2019, baixo a

presidencia  do Sr.  Alcalde,  D.  Juan Carlos  García  Pose,  e

asistido  pola  secretaria  acctal.   da  Corporación,  Dª   Mª

Carmen Martínez Muñiz, que da fe do acto, reúnense os Srs.

Concelleiros  relacionados,  membros  todos  do  Pleno,  co

obxecto  de  realizar  nunha  primeira  convocatoria  a  sesión

ordinaria prevista para o día de hoxe, e de acordo co seguinte

orde do día.

ORDE DO DÍA

1.- APROBACIÓN DA URXENCIA DA SESIÓN

O Sr. alcalde toma a palabra, abre a sesión e empeza por tratar o primeiro punto da orde do día que

é a votación sobre a urxencia da sesión.

Toma a palabra e sinala que tendo en conta a urxencia para aprobar as obras do ano que vén, visto

que a documentación non a recibiron, e incide en que ten comunicado as notificación vía telemática.

Aparte di que hai certas deficiencias nas obras que se aprobaron o outro día. Propón un receso de 10

minutos para tratar o tema entre todos os portavoces, porque cree que están a tempo de facer as

cousas ben.

O Sr. Alcalde concédeo.

Reanúdase a sesión ás 15:05

Toma a palabra o Sr. Alcalde explicando que a urxencia deste Pleno é debido á solicitude dunha

subvención para  as  obras  do POS+2020 que Coristanco non pode perder.  Hai  una  cuestión  de

prazos e toda a documentación que conforma o expediente non estivo á disposición ata hai pouco

tempo e ese foi o motivo polo cal se propuxo esta sesión extraordinaria e urxente.

Votación da urxencia da sesión

A favor: PP (5), CSD (1) = 6

Contra: TEGA (3), ALVC (2) = 5

Abstencións: PSOE (1), BNG (1) = 2

2.-  PLAN  PROVINCIAL DE  COOPERACIÓN  ÁS  OBRAS  E  SERVIZOS  DE  COMPETENCIA

MUNICIPAL (PLAN ÚNICO DE CONCELLOS). POS + 2020

Procédese a dar lectura á proposta de Alcaldía.

“Plan provincial de cooperación ás obras e servizos de competencia  municipal (Plan único de concellos)
POS+2020

Vista a publicación no BOP, do día 31 de octubre de 2019, a publicación das Bases Reguladoras do
Plan provincial  de cooperación ás  obras  e  servizos  de  competencia municipal  (Plan único de
concellos) POS+2020.

Visto que o acordo para adoptar no pleno extraordinario urxente ten por obxecto participar no
referido  plan  provincial,  pois  é  de  interese  xeral  para  o  municipio  a  realización das  obras  e
investimentos previstos no mesmo.

Visto que o Concello de Coristanco cumpre todos os requesitos esixidos nas Bases Reguladoras do
Plan provincial,  e ten dispoñibilidade dos terreos,  augas e servidumbres para a execución dos
investimentos,  así  como  solicitado  todo  o  relacionado  coas  concesións  e  autorizacións
administrativas que sexan necesarias.

Visto que o prazo para presentar as solicitudes de participación no Plan provincial finaliza o día
19 de decembro de 2019, ás 14:00 horas, o que xustifica a necesidade e a urxencia de convocar
este pleno extraordinario urxente.

Por todo o exposto, esta Alcaldía propón a este Pleno que se adopte o seguinte acordo:

1.- “Participar no Plan provincial de cooperación ás obras e servizos de competencia municipal 
(Plan único de concellos) “POS+  2020” da Deputación Provincial da Coruña, cuxas Bases se 
coñecen e aceptan na súa totalidade, e solicitar a aplicación da achega e préstamo provincial 
asignada aos obxectos que se indican a continuación, separando os que se financian con cargo a 
“achega provincial 2020”,”achega provincial 2019” e “préstamo provincial 2020”:

A) Financiamento do pago a provedores: 

Capítulo II Capítulo VI Total
Achega provincial 2019 aplicada ao 
financiamento de pago a provedores

 69.153,12 69.153,12

Achega provincial 2020 aplicada ao 
financiamento de pago a provedores

41.181,69 41.181,69

Subtotal pago a provedores 110.334,81 110.334,81

B )Financiamento de gastos correntes: 

Deputación
Achega provincial 2020 aplicada ao financiamento de gastos correntes  
Achega provincial 2019 (Excepción da Base 2.2 final)
Subtotal gasto corrente

C ) Financiamento de investimentos:

ACHEGA PROVINCIAL 2020 Financiamento do investimento
Denominación da obra ou subministración Deputación Concello Orzamento total

MEJORA DE LA RED DE SANEAMIENTO EN EL
LUGAR  DE  BORMOIO  EN  EL  CONCELLO  DE
CORISTANCO

103.975,93  103.975,93 

 MEJORA DE LA RED DE SANEAMIENTO EN EL
LUGAR  DE A ERVELLEIRA EN EL CONCELLO
DE CORISTANCO

34.079,98  34.079,98 

MEJORA DE LA RED DE SANEAMIENTO EN EL
LUGAR DE NOGUEIRA EN EL CONCELLO  DE
CORISTANCO

52.482,65  52.482,65 

MEJORA DE LA RED DE SANEAMIENTO EN EL
LUGAR  DE CARANTOS  EN EL CONCELLO  DE
CORISTANCO

54.025,66  14,27 54.039,93

Subtotal investimentos achega provincial 2020  244.564,22  14,27 244.578,49

ACHEGA PROVINCIAL 2019
(Investimentos financeiramente sostibles) Financiamento do investimento

Denominación da obra ou subministración Deputación Concello Orzamento total
    
    
    
    
Subtotal investimentos achega provincial 2019    

PRÉSTAMO PROVINCIAL 2020 Financiamento do investimento
Denominación da obra ou subministración Préstamo

Deputación
Achega

Concello
Orzamento total

    
    
    
    
Subtotal investimentos préstamo provincial 2020    

Aprobar os proxectos das obras ou os pregos das subministracións incluídos no POS+ 2020 e que 
se relacionan nestas táboas.

D) Redución de débeda con entidades financeiras:

Entidade financeira
Número/código do

préstamo
PRÉSTAMO PROVINCIAL 2020

 aplicado á redución da débeda

Subtotal redución de débeda con entidades financeiras

E) Resumo:

SUBTOTAIS Deputación Concello Total

A-  PAGO A PROVEDORES
Achega 2019 69.153,12 69.153,12

Achega 2020 41.181,69 41.181,69

B- GASTOS CORRENTES  

Achega 2020

Achega 2019
(Excep. Base 2.2)

C- INVESTIMENTOS

Achega 2020  244.564,22  14,27  244.578,49

Achega 2019

Préstamo 2020

D- REDUCIÓN DÉBEDA
Préstamo 2020

T O T A L

Achega 2020  285.745,91  14,27  285.760,18

Achega 2019 69.153,12 69.153,12

Préstamo 2020

TOTAL 354.899,03 14,27 354.913,30

2.-  Aprobar  o  Plan  Complementario  do  ano  2020  no  que  se  inclúen  os  investimentos
financeiramente sostibles que a continuación se indican e aprobar os correspondentes proxectos ou
pregos de prescricións técnicas:

Denominación dos investimentos financeiramente sostibles
 (mínimo do 50% do total de achega e préstamo provincial asignado)

Orzamento

MEJORA DE LA RED DE SANEAMIENTO EN EL LUGAR DE A RABADEIRA EN
EL CONCELLO DE CORISTANCO

99056,27 

MEJORA DE LA RED DE SANEAMIENTO EN EL LUGAR DE O RODEIRO EN EL
CONCELLO DE CORISTANCO

49226,30

MEJORA DE LA RED DE SANEAMIENTO EN EL LUGAR DE PODRIZO EN EL
CONCELLO DE CORISTANCO

55871,42

MEJORA DE LA RED DE SANEAMIENTO EN EL LUGAR DE SORRIBAS EN EL
CONCELLO DE CORISTANCO

80825,28

MEJORA DE LA RED DE SANEAMIENTO EN EL LUGAR DE A RABUXENTA EN
EL CONCELLO DE CORISTANCO

31905,89

SUBMINISTRACIÓN DE PANEIS PARA PUNTOS DE INFORMACIÓN E LIBRE 
EXPRESIÓN NO CONCELLO DE CORISTANCO

30.129,00

TOTAIS  347.014,16

3.- Declarar que o concello ten a dispoñibilidade dos terreos, augas e servidumes para a execución
dos  investimentos,  e  que  ten  resolto  todo  o  relacionado  coas  concesións  e  autorizacións
administrativas que legalmente sexan necesarias.

4.- Comprometerse o concello a incluír no orzamento municipal do 2019 os fondos necesarios para
facer fronte á achega municipal dos investimentos incluídos na anualidade do 2019, se a houbera.

5.- Solicitar da  Deputación Provincial da Coruña a delegación neste concello da contratación e
execución das obras ou subministracións incluídas no Plan, que se entenderá aceptada si esta se
produce efectivamente.

6.-  Declarar  que  o  concello  non  solicitou  nin  percibiu  ningunha  subvención  doutras
Administracións públicas para o financiamento das distintas actuacións incluídas neste Plan, e no

caso de  que  existan  axudas  ou  subvencións  concorrentes  doutras  Administracións,  achégase  o
detalle de cada unha delas, acreditándose que a súa suma total non supera o 100% do seu importe.

7.- Autorizase á Deputación Provincial da Coruña a obter as certificacións da Axencia Estatal de
Administración Tributaria e da obrigas Tesourería da Seguridade Social nas que se acredite que o
concello está ao corrente nas súas tributarias e coa Seguridade Social.

8.- Facultar expresamente á Alcaldía para todo o relacionado coa tramitación e xestión do 
presente acordo e o correspondente expediente.”

Intervén o portavoz de Terra Galega dicindo que quería explicar a cronoloxía que os levou ata aquí,
o xeito no que os convocou e a documentación anexada nas convocatorias. Di que había moitos
voceiros (non o seu caso) porque se sacrificaron  en vir a 1º hora a ver  a documentación  e botarlle
unha ollada aos proxectos. Non entende como os que están co programa de notificación telemática
non se lles remite toda a documentación que comporta o expediente administrativo telemáticamente
coas  convocatorias.  Di  que  espera  que  se  corrixa  de  aquí  en  adiante,  os  POS foron froito  de
xuntanzas que mantiveron entre todos para que poidense asesoralo na petición das obras. Quedaron
en que o 100% das axudas irían para obras de saneamento. Comenta que houbo unha  sorpresa na
última xuntanza cando observan que había unha parte para pago a proveedores e gastos correntes,
sobre uns 300.000 euros que se apartan das obras. 

Gustaríallee  saber  cal  é  a  débeda real  que ten  o  Concello  coa  Diputación  porque se pedía  un
préstamo a ese organismo por importe de 260.000 euros a partir de 2013. Ao principio tiña a súa
razón, había que pagar a proveedores e hai 5 ou 6 anos tiña certo sentido,  pero agora non, porque
xa non hai débedas. A día de hoxe, polos seus cálculos, poderíase estar debendo á Deputación en
torno a 1.000.000 euros e pensa que na actualidade hai 6.000.000 euros no banco, é dicir, que se
destinan 100.000 euros da Deputación para pagar facturas do ano pasado cando hai un saldo de
6.000.000 euros, outra incongruencia. Aprobouse a conta de 2018 cun 1.000.000 de remanente de
Tesourería,  outra  incongruencia.  Di  que   habería  que  facer  un  expediente  de  modificación  de
crétidos para o pago a proveedores e non os 100.000 euros da Deputación. Comenta que hai cousas
que non entende porque o Alcalde recibiu un Concello totalmente saneado, con moito diñeiro, un
montón de proxectos en prórrogas ou adxudicados. A súa idea era continuar pedindo 260.000 euros
en préstamos á Deputación e designar casi 400.000 euros a pago de facturas atrasadas. Pregunta cal
é a cantidade de diñeiro líquido que ten o Concello nas súas contas bancarias.

Di o concelleiro de Terra Galega que pedía en algún destes  proxectos que tivesen os terreos a
dispoñibilidade do Concello, que houbese acordo cos propietarios, cando as depuradoras non se
instalan  en  terreos  de  propiedade  municipal.  Que  trouxese  a  documentación  necesaria  que
demostrase que o Concello era o propietario ou o acordo dos propietarios. Quere que conste que no
expediente que me pasaron hoxe non existe tal documentación.

Por parte de secretaría certifícase a dispoñibilidade dos terreos, suponse que haberá un documento
oficial que o acredite,  por que se lle negou esa documentación.
Observa en falta  nalgúns casos,  por exemplo en Nogueira  onde a  maior  parte  está  en zona de
Patrimonio porque a tubería pasa por ese tramo e gustaríame saber se está solicitado a Patrimonio a
autorización de realizar as obras nese lugar. Tamén observa que non recolle as dúas canalizacións
que pasan por esa zona, tal e como falaron na xuntanza de portavoces, que só recolle unha que
conduce pluviais;  pero na parte baixa de Nogueira hai outra rede paralela ao outro lado do camiño
e non aparece reflectida no proxecto polo que habería que modificalo.
Di que agora mesmo están nunha situación  de ter que aprobar o POS de forma urxente e tendo en
conta que teñen documentación sin ver prooón aprazar o Pleno ata as 20:30 h. Que tamén se podería
solicitar a autorización a Patrimonio, pasarlles a copia dos acordos entre propietarios de terreos
onde se pretenden ubicar as depuradoras porque seguro que o alcalde a ten porque doutro xeito non
entende porque dende secretaría certifican que existe e podería haber unha falsidade documental. É
un POS que non reflicte o que acordaron na xuntanza de portavoces.
Toma a palabra o voceiro de  ALVC dicindo que nas xuntanzas acordaron que todo o POS iría
destinado a depuradoras e saneamento. Na 2ª reunión pasoulles unha relación coas cantidades finais
e chámalle a atención o pago a proveedores. Pregunta se co remanente que hai  por que unhas
empresas cobraron e otras non e cal é o motivo polo cal unhas facturas concretas no se pagaron.
Comenta que a urxencia creouna o grupo de goberno porque dende outubro  estaba a circular da
Deputación no Concello e non se pode deixar todo para o último día. Están de acordo en aprazar o
Pleno ata as 20:30 h, estar unidos e sacar obras adiante pero o alcalde colleu outra vía e di que a
respectan pero non a comparten. Puntualiza que celebrar un Pleno ás 14:30 h, di que hai otros
horarios.
Afirma que non van a apoiar a  proposta de alcaldía. Detrás das obras hai 800 veciños que non van a
ter  resposta.,  non sabe o motivo polo cal  S.  Paio non vai  a  ter  unha nova depuradora,  que se
discrimina de novo, non lle sirve que lle diga que o van a resolver cunha nominativa, o que serven
son papeis. Di que se verten miles toneladas de augas residuais a S. Paio, que faga todo o posible
para solucionar este problema. Di que van a votar non porque non son imprescindibles, pero que en
moitos anos nunca o fixo.

Sendo as 15:30 horas auséntase do Salón de Plenos a concelleira de Terra Galega, Dª Laura Tasende
Cancela. 

Toma a palabra o concelleiro do BNG dicindo que mañán é o último día que o Concello ten para
facer chegar a solicitude do POS á Deputación Provincial. Comenta que analiza se o  que se trae se
corresponde co que se acordou nas mesas de xuntanzas de partidos porque os pactos deben de ser
respectados, senón non se avanza. Recalca que aquí se chega con algunhas deficiencias, a primeira
delas é que se recibiu a notificación do Pleno extraordinario sin acompañar a proposta de Alcaldía,

que logo  se fixeron as modificacións e eles non o sabían.  En segundo lugar,  observa que hai
deficiencias de carácter técnico, ahí pouco pode dicir, non ten tempo nin entusiasmo para analizar
eses proxectos xa que se lle escapan ao seu coñecemento. Hai un terceiro grupo de deficiencias,
proxectar obras sobre terreos respecto dos cales aínda non se ten a certeza de que sexan propiedade
do Concello….se non se van a poder facer as obras…Pregunta se esas deficiencias son susceptibles
de ser corrixidas no que queda da tarde e pensa que non. Di que non ten ningún problema en
pospoñer a celebración do Pleno e que non lle gustaría que non se aprobara porque se non  se
presenta a solicitude non se vai a dispor de cartos para acometer as obras.
Comenta que o grupo de goberno está formado por 5 concelleiros e que  o máis cómodo para el é
absterse, aínda así, porque para el é fundamental respectar os pactos que se acordaron, vai a votar a
favor, con todas as reservas, que estes problemas se subsanen con antelación suficiente e que non se
volvan a producir, que non se entre no Salón de Plenos coa incerteza de que unha cousa que se daba
por feita vaia ou non saír adiante.
O portavoz do PSOE intervén comentando que o 24 de setembro foi cando se xuntaron por primeira
vez  e  tres  meses  despois  están  nun Pleno  extraordinario  e  urxente  a  menos  de  24  horas  para
presentar  todos  os  proxectos  existentes.  Comenta  que  o   compañeiro  de  Tega  recalcaba  que  a
documentación tiña deficiencias, que observa certos requirimentos que pedirán dende a Deputación
e non o ten nada claro. Di que vai a revisar o proxecto no cal observa deficiencias e espera que se
solucionen.  Non  se  pode  querer  un  Coristanco  mellor,  ter  boas  obras,  bo  saneamento,  bo
abastecemento de auga, pero quitar o verquido dun lado para vertelo noutro, non ten sentido; fala
concretamente do de Carantos. Di que se se fai esto é para cumprir coas normas medioambientais e
non ter sancións de Augas de Galicia.  Solicitalle ao Sr. alcalde que públicamente se comprometa a
revisar todos os proxectos. Di que agora toca tirar para adiante e non perder a subvención.
Intervén o voceiro de CSD dicindo que o primeiro punto é poder participar no POS que se están
xogando 354.000 euros fixos  e 347.000  en complementarias, entón serían 700.000 euros. Se hoxe
non se aproba esto perdense 700.000 euros. Aquí a votación é de responsabilidade política, non que
esté mellor ou peor o POS. Puntualiza que si é verdade que se debería traer a documentación con
máis antelación, pero o importante é solicitar e logo xa se subsanará. No seu día el perdeu unha
subvención de 90.000 euros que non se quixo enviar porque faltaban certificados, cando dende a
Deputación   permitían  enviala  e  logo  subsanala.  A Deputación  pórtase  moi  ben  e  dá  moitas
oportunidades. Acordouse nas reunións de portavoces que fora para saneamento e así está, o que
vote en contra votará en contra de 700.000 euros para Coristanco, por moito que se explique é a
realidade.  Di  que  lle  parece  absurdo  cambiar  a  celebración  do   Pleno  para  as  20.00  h,  a
documentación está ahí e serán uns 2000 folios e pregúntase  quen os vai a ler. Di que el non o vai a
facer e non cree que o resto dos compañeiros teñan tempo a facelo nunha tarde, e aínda que os lean
e vexan fallos, non se subsanarían para mañán ás 8:00 horas. Di que coincide co compañeiro do
BNG que non se vai subsanar nada, que se van a gastar outra vez 90 euros en cada concelleiro por
asistencia a Plenos polo que é mellor aproveitar este e aprobar o POS. Pide que os funcionarios que

suban hoxe o POS á plataforma e non mañán, porque seguro que mañán non vai a funcionar; que o
fagan o antes posible e que  sexan compensados se non pode ser de forma económica que sexa en
horas libres.
Toma a palabra o Sr. Alcalde aclarando que respecto dos saldos en conta, débeda coa Deputación,
remanente…  no  próximo  Pleno  ordinario  haberá  un  informe  en  prazo  a  disposición  dos
grupos.Respecto das correccións, cando un fai cousas sempre se pode equivocar, e non pasa nada,
pódese subsanar. Respecto de si a documentación está completa, di que o descoñece, que el non foi
o que articulou o expediente administrativo, pero cónstalle de que hai  solicitudes de autorizacións a
diferentes entidades de quen tramitou os expedientes; di que preguntará. 
Di que hai arredor de 40 puntos de verquido dende hai máis de 6 meses e o que se acordou entre
todos e ir poñéndolle remedio de acordo ao criterio acordado. O Presidente da Deputación transmite
que os cartos que existían para un proxecto concreto en S. Paio, Coristanco non os ía a perder, que
llos  ían  dar  nun convenio  entre  febreiro  e  marzo.  Como se  fala  de  invertir  o  remanente,  se  a
Deputación non cumpre a  súa palabra,  poderíase invertir  nesta  depuradora.  Este  expediente foi
concebido no ano 2010 e hai maneira de recuperalo, nestes 9 anos ninguén foi capaz de executalo.
Declara  que  en  relación  á  conformación  do  expediente  confía  plenamente  no  traballo  dos
funcionarios, que hai veces que se observa algunha carencia e de feito existe unha dilixencia que se
incorpora ao expediente ás 12:58 h, un certificado de dispoñibilidade de terreos. A información
continúa a disposición dos grupos.
Respecto ao proxecto de Carantos, compróbase que había un proxecto que poñía en funcionamento
instalacións que a día de hoxe están paradas. Confía que quede resolto ese verquido, así como o
resto, unha vez que sexa licitada a obra. 
Comenta o Sr. Alcalde os expedientes electrónicos subsánanse ao longo da súa vida e cando se
rematan, moitas veces non son o que orixinalmente se iniciou, van sufrindo modificacións. 
Explica que o se está tratando neste Pleno é a decisión de solicitar ou non unha axuda á Deputación,
de como se invirte o remanente, os saldos existentes nas contas bancarias. Non ten interés algún en
privar  aos  veciños  de  S.  Paio  dunha  depuradora,  quéreo  resolver  canto  antes.  Informa  que  o
Presidente da Deputación transmitiu na súa conversa que Coristanco non ía perder eses cartos, e que
no próximo trimestre se vai a  poder executar, como mínimo dalle o beneficio da duda. Non se
quixo ocupar a depuradora de S. Paio, uns 270.000 euros, cando existe ese convenio. 
Intervén  o  portavoz  de  Terra  Galega  dicindo  que  eles  como  concelleiros  teñen  unha
responsabilidade, non só asistir aos Plenos, pero tamén de saber que é o que se trae, que proxectos
se presentan e aproban nun pleno. Di que a persoa que máis responsabilidade ten é o alcalde. Di que
o Sr. alcalde descoñece parte dos proxectos, pero a el págaselle para que non os descoñeza, debe
evitar pronunciarse nese xeito, porque  é o responsable de todo. Dende secretaría ten que certificar a
dispoñibilidade  dos  terreos.  Eles  teñen  que  ver  toda  a  documentación  dende  o  momento  da
convocatoria. Practicamente a  totalidade das persoas que van a votar aquí non saben realmente o
que van a votar, si 700.000 euros para pedir a Deputación, descoñécese o resto. Acordouse que o

100%   fose  destinado  a  saneamento,  pero  obsérvase  que  30.000  euros  van  para  taboleiros
informativos, eso non lle serve así. 110.000 euros van destinados a pago a proveedores, que é que o
dí a lei…, bueno ou non…. Vir aquí dicindo que mañán remata o prazo….Xusto antes do pleno
tiveron  que  ter  unha  recesión  para  aclarar  os  últimos  modificados  dos  proxectos.  Pide
responsabilidade.
Conclúe  que  aínda  que  se  bote  o  POS  abaixo  non  pasa  nada,  a  Deputación  vai  a  conceder
igualmente a subvención. Que noon lle vaia dicindo que o hai que aprobar hoxe porque mañán ás
dúas da tarde remata o prazo de presentación de solicitude do POS, haber feito as cousas antes.
Tamén se pode presentar na Deputación cun pen drive aínda que non sexa ás dúas da tarde. Replica
que non lles pidan o voto a favor de proxectos que non acordaron, que votarán en coherencia coa
xuntanza de portavoces.
O portavoz de ALVC toma a palabra dicindo que o Sr.  Alcalde foi o que creou esta situación.
Pediron aprazar o Pleno ata as 20:30 h e o Sr. Alcalde non o concedeu. Afirma que leva máis de 26
anos votando a favor do POS, e preocúpalle…. propuxo esta obra importante, a depuradora de S.
Paio,  e quitouna; o que está añadindo respéctao pero non o comparte. Di que carece de toda a
documentación, non se pode convocar a un grupo político sin documentación. Di que eles están
aquí para solucionar, non para crear problemas. 
Toma  a  palabra  o  voceiro  do  BNG  alegando  ás  críticas  de  Tega  que  comentaba  que  os  que
anunciaron en principio o voto a favor poderían estar incurrindo nunha irresponsabilidade política
no sentido de que van a votar sin coñecer o que realmente conteñen os proxectos. Explica que non é
o mesmo descoñecer especificacións técnicas do expediente que descoñecer que obra se vai a a
acometer; el sabe cales son as obras que se pretenden realizar.
En relación á depuradora de S. Paio di que amosou os reparos máis duros cando se trouxo a Pleno
pola  súa  ubicación  e  ao  longo  do  debate  todos  chegaron  á  mesma conclusión  ata  o  punto  de
buscarlle outro emprazamento alternativo. Que escoitou do alcalde que había conversacións para
conseguir unha parcela. El ten a mesma preocupación co resto da corporación en que se execute o
antes posible esta obra, serve a unha colectividade moi grande de veciños e solicita que se execute
adecuadamente dende o principio. Contéstalle ao concelleiro de Tega, D. Amancio Lavandeira que
si é responsable porque cando decide o seu voto pénsao moito antes de facelo e cando ten moitas
dúbidas opta por absterse. Aquí o mais apremiante é cursar a solicitude para que nos integren no
POS.
Intervén o portavoz do PSOE comentado que  o proxecto  do  que  el  falaba  quedaba resolto  co
proxecto que se vai a presentar, según o Sr. Alcalde; pero emprázao a el e ao concelleiro de obras a
acercarse a Carantos e ver a situación real, cree que non saben de que están a falar ou quizais os
engañen. Este proxecto non soluciona o que se puxo de manifesto, vaise a pasar un verquido dun
punto para outro.
Di que se falaba tamén que o proxecto dos paneis informativos que era do 2015, que se perdiu en
primeiro lugar porque  non encaixaba acción social, faltaba o informe técnico ou estaba incompleto,

o informe xurídico non informaba sobre a dispoñibilidade de terreos, o informe de Intervención tiña
reparos….  Sinala que se se perden as subvencións por carecer de informes técnicos, por non facer
ben as cousas…, ao final vólvese á situación na que estivo Coristanco ata o de agora.
Toma a  palabra  o  voceiro  do  CSD sinalando  que  no  POS deberían  de  estar  todos  de  acordo.
Comenta  que  o  compañeiro  Antonio  que  votou  26  anos  a  favor  do  POS,  claro  con  24  anos
gobernando… , entón votaría en contra dos seus propios POS. É apremiante votar a favor do POS,
que vai a ter erros, seguramente, todos os tiveron. A solución non está en presentalo mañá nun pen
drive, senón en presentalo hoxe pola tarde na plataforma Subtel. Comenta que os funcionarios fano
unha ou dúas  veces  ao ano e  tampouco teñen excesiva práctica,  botan horas e  horas porque a
aplicación tamén ten os seus fallos. Insiste en que se resolva hoxe pola tarde.

Sométese o asunto a votación co seguinte resultado. 

A favor: PP (5), CSD (1), BNG (1) = 7
En contra: Tega (3), ALVC (2) = 5
Abstencións: PSOE (1)

E non sendo máis os asuntos a tratar, levántase a sesión cando son as 16 horas e dez minutos  do día 18 de 
decembro de 2019, do que como Secretaria acctal. dou fe e certifico, asinando electronicamente e dando o 
visto bo o Alcalde, Juan Carlos García Pose.

